
E nderuar zv/kryetare Hysi,
E nderuar ministre Gjonaj,
Zonja dhe zotérin;j!

Kam kénaqgésiné té marr pjesé né kété konferencé ndérkombétare kaq té réndésishme pér
drejtésiné restauruese. Prezenca e OSBE-sé kété pérpjekje shumédimensionale.

Drejtésia restauruese luan rol té réndésishém né sistemin e drejtésisé penale. Drejtésia
restauruese éshté njé qasje pér zgjidhjen e problemit, gé pérfshin viktimén, autorin e veprés
penale, rrethin shogéror té tyre, institucionet e drejtésisé dhe komunitetin. Programet e
drejtésisé restauruese bazohen né parimin themelor se sjellja kriminale éshté jo vetém shkelje
e ligjit, por éshté edhe démtim i personit, viktimés, dhe komunitetit. Né cdo pérpjekje pér té
trajtuar pasojat e sjelljes kriminale duhet gé, aty ku éshté e mundur, té pérfshihet edhe autori i
veprés penale, edhe palét e démtuara, duke ofruar njékohésisht ndihmé dhe mbéshtetjen e
duhur pér viktimén dhe autorin.

Znj. Zévendéskryetare e Kuvendit, mé la shumé mbresa ajo qé thaté pér nevojén pér drejtési
restauruese. Prezenca e OSBE-sé e ka mbéshtetur Shqipériné né kété fushé. Partneriteti yné
me njé gamé té gjeré aktorésh té drejtésisé i mundéson Prezencés gé, me mbéshtetjen gé i jep
reformés né drejtési, ta shohé situatén nga disa kéndvéshtrime. Reforma né drejtési duhet té
gjeté gjithépérfshirése pér té gené e efektshme. Ligjet dhe strukturat po reformohen, dhe nuk
duhet té harrojmé se suksesi i reformés kérkon sé pari miratimin e masave qé rrisin besimin e
publikut te sistemi i drejtésisé. Prezenca e OSBE-sé né Shqipéri ka kontribuuar né reformén
né drejtési né dy drejtime: me mbéshtetjen pér reformén ligjvénése, dhe me kontribut konkret
né ndérmjetésimin mes viktimave the autoréve té veprave penale.

Q& né vitet 2014-2015, ne mbéshtetém ndérmjetésimin viktimé-autor né Shérbimin e Provés.
Ky shérbim ndérmjetésimi i ofruar nga Fondacioni Shqiptar pér Zgjidhjen e Konflikteve dhe
Pajtimin e Mosmarréveshjeve ka gené i suksesshém né 81 nga 92 raste, gé do té thoté né 88%
té té gjitha rasteve té referuara pér ndérmjetésim nga Shérbimi i Provés. 57% e personave té
pérfshiré ishin té mitur dhe té rinj. Por, ¢faré do té thoté kjo konkretisht? Kjo do té thoté se né
88% té té gjitha rasteve, &shté arritur njé marréveshje ndérmjetésimi mes autorit té veprés
penale dhe viktimés. Ky éshté njé sukses mbresélénés.

Kjo do té thoté se ndérmjetésimi ka ndihmuar né rehabilitimin dhe riintegrimin e autoréve té
veprave penale, duke ndihmuar rrjedhimisht edhe né uljen e sjelljeve kriminale. Mg tej, kjo
ka lehtésuar barrén e gjykatave dhe ka ulur mbipopullimin né burgje. Aktualisht,
mbipopullimi llogaritet né mbi 250 persona ose 5% e téré popullatés sé burgjeve. Né té
njéjtén kohé, mé lejoni té theksoj njé aspekt shumé té réndésishém dhe risiné e kétij
ndérmjetésimi: ai u jep mundésiné viktimave gé té dégjohen, mundésiné gé shqgetésimet dhe
frika e tyre té trajtohet.



Tani éshté koha gé té hidhen hapat e métejshém. Duhet t& merren masa qé ndérmjetésimi né
céshtjet penale té jeté shérbim pérgjithésisht i mundshém né té gjitha fazat e procesit té
drejtésisé penale, sidomos pér té miturit. Duhet té keté konsultim sistematik ndérmjet
autoriteteve té drejtésisé penale dhe shérbimeve té ndérmjetésimit, me géllim konsolidimin e
praktikave dhe terrenit té pérbashkét.

Té gjithé presim rekomandimet tuaja. Faleminderit shumé dhe ju uroj diskutime té
suksesshme dhe sa mé frytdhénése. Faleminderit!



